
[bookmark: _GoBack]გენდერული თანასწორობის, ქალთა მიმართ და ოჯახში ძალადობის საკითხებზე მომუშავე  უწყებათაშორისი კომისიის კომუნიკაციის
სამუშაო ჯგუფის
სამუშაო აღწერილობა

ქალთა მიმართ ძალადობა ადამიანის უფლებების დარღვევის ერთ-ერთი ყველაზე გავრცელებული ფორმაა. იგი მსოფლიოს ყველა ქვეყანაში არსებობს და არ გააჩნია ეროვნული, კლასობრივი ან სოციალური კუთვნილება. სტატისტიკა საგანგაშოა -  მსოფლიოს მასშტაბით, სამში ერთი ქალი ინტიმური პარტნიორის მხრიდან ფიზიკური ძალადობის მსხვერპლია[footnoteRef:1]. ამ კუთხით არც საქართველო წარმოადგენს გამონაკლისს: საქართველოში ქალთა მიმართ ძალადობის შესახებ ეროვნული კვლევის  მიხედვით, რომელიც გაეროს ქალთა ორგანიზაციამ საქსტატთან პარტნიორობით ევროკავშირის მხარდაჭერით განახორციელა,   საქართველოში ოთხიდან ერთ ქალს გამოუცდია  გენდერული ნიშნით ძალადობა, ხოლო შვიდიდან ერთ ქალს გამოუცდია ოჯახში ძალადობა. მათ შორის, დაახლოებით 15 000 ქალს ფიზიკური ძალადობა ორსულობის პერიოდში გამოუცდია, ინტიმური პარტნიორის მხრიდან ,  ხოლო ქალების 9%-მა აღიარა, რომ ბავშვობაში  გამხდარა სექსუალური ძალადობის მსხვერპლი.  [1:  ქალთა მიმართ ძალადობაზე გაეროს გენერალური მდივნის კამპანიის (UNiTE)-ის ცნობარი. იხილეთ: http://www.un.org/en/women/endviolence/pdf/VAW.pdf  ] 


კვლევის შედეგების მიხედვით, ხუთიდან ერთი ქალი (20%) აცხადებს, რომ განუცდია სექსუალური შევიწროების მინიმუმ ერთი ფორმა. სულ, ქალების 26%-მა განაცხადა, რომ განუცდია სექსუალური ძალადობა ან/და სექსუალური შევიწროება არაპარტნიორის მხრიდან, ბავშვობაში განცდილი სექსუალური ძალადობის ჩათვლით. კვლევის ფარგლებში, ქალებს ასევე ჰკითხეს ადევნების გამოცდილების შესახებ: ქალთა 3.5%-მა განაცხადა, რომ სიცოცხლის მანძილზე ადევნების მრავალი ფორმა განუცდია, ხოლო 3.3%-მა აღნიშნა, რომ ადევნება უკანასკნელი 12 თვის განმავლობაში გამოუცდია.

კვლევის შედეგად, ქალების მიერ განცდილი ძალადობის გამოცდილებების შეჯამებისას დადგინდა, რომ: ქალების 12%-ს სიცოცხლის მანძილზე განუცდია მეუღლის/პარტნიორის ან არაპარტნიორის მხრიდან ფიზიკური ან/და სექსუალური ძალადობა. 4-დან 1 ქალზე მეტს (27%) სიცოცხლის მანძილზე განუცდია ფიზიკური ან/და სექსუალური ძალადობა მეუღლის/პარტნიორის მხრიდან ან სექსუალური ძალადობა არაპარტნიორის მხრიდან, მათ შორის ბავშვობაში განცდილი ძალადობა ან სექსუალური შევიწროება.





კვლევის შედეგები გვაჩვენებს, რომ ქალებსა და კაცებს ურთიერთობებში ქალთა მიმართ ძალადობასთან დაკავშირებით მაღალი მიმღებლობა აქვთ. ამასთან, ისინი გენდერული ურთიერთობებისა და და ქალთა მიმართ  ძალადობის შესახებ გაუმართლებელ  შეხედულებებს ავლენენ. გამოკითხულთა შორის ქალების თითქმის ერთ მეოთხედსა (22%) და კაცების ერთ მესამედს (31%) მიაჩნია, რომ გარკვეულ გარემოებებში ცოლის ცემა გამართლებულია. უფრო მეტიც, ქალების თითქმის ერთ მეოთხედსა (23%) და კაცების თითქმის ნახევარს (42%) სჯერა, რომ ცოლი ქმარს მაშინაც კი უნდა დაემორჩილოს, როცა ის მას არ ეთანხმება.[footnoteRef:2]  [2:  http://www2.unwomen.org/-/media/field%20office%20georgia/attachments/publications/2018/national%20study%20on%20violence%20against%20women%202017.pdf?la=ka&vs=1053 ] 

უკანასკნელი წლების განმავლობაში საქართველოში ქალთა მიმართ და ოჯახში ძალადობის დაძლევის კუთხით მნიშვნელოვანი პროგრესი განხორციელდა. შეიქმნა და დაიხვეწა შესაბამისი პოლიტიკა და საკანონმდებლო ჩარჩო, გაძლიერდა მსხვერპლთა დაცვისა და დახმარების მექანიზმები. მიუხედავად აღნიშნული პოზიტიური ცვლილებებისა, ერთ-ერთ უმნიშვნელოვანეს გამოწვევად რჩება ფართოდ გავრცელებული საზოგადოებრივი დამოკიდებულებები, რწმენები და პრაქტიკები ტრადიციული გენდერული როლების შესახებ, რაც 2017 წელს ჩატარებული კვლევის შედეგებმაც ცხადჰყო.  მაღალია საზოგადოების მიმღებლობა ქალთა მიმართ ძალადობის სხვადასხვა ფორმების მიმართ, რაც მნიშვნელოვნად აბრკოლებს ქალთა მიმართ და ოჯახში ძალადობის შემთხვევების გამოვლენასა და მის შემცირებას. 
[bookmark: _Hlk512262644]ყოველივე აღნიშნულის გათვალისწინებით, კვლევის შედეგებზე დაფუძნებული ღონისძიებების დაგეგმვისა და სახელმწიფო უწყებების მხრიდან გაერთიანებული, კოორდინირებული მუშაობის მიზნით,  გენდერული თანასწორობის, ქალთა მიმართ ძალადობისა და ოჯახში ძალადობის საკითხებზე მომუშავე უწყებათაშორისი კომისიის (შემდგეგში კომისია) მიერ შეიქმნა, ქალთა მიმართ და ოჯახში ძალადობის საკითხებზე ეროვნული საკომუნიკაციო სტრატეგია და სამოქმედო გეგმა, მასში შემავალი დარგობრივი უწყებების მონაწილეობითა და გაეროს ქალთა ორგანიზაციისა და ევროკავშირის მხარდაჭერით. 
აღნიშნული სტრატეგიისა და სამოქმედო გეგმის შემუშავების მიზანს წარმოადგენს ქალთა მიმართ და ოჯახში ძალადობის საკითხებზე საქართველოს მთავრობის ერთიანი საკომუნიკაციო ჩარჩოს შექმნა, რომლის ფარგლებშიც კომისიაში შემავალი უწყებები დაგეგმავენ და განახორიელებენ თემატურ საკომუნიკაციო ღონისძიებებს. ქალთა მიმართ და ოჯახში ძალადობის საკითხებზე კომუნიკაციის ერთიანი სახელმწიფო ხედვისა და მიდგომების ჩამოყალიბება ხელს შეუწყობს სახელმწიფო უწყებების მიერ კოორდინირებულ, შედეგებზე ორიენტირებულ მუშაობას და უფრო ეფექტიანს გახდის ქალთა მიმართ ძალადობის საკითხებზე სახელმწიფო უწყებების მიერ განხორციელებულ საკომუნიკაციო ძალისხმევას. 

სამუშაო ჯგუფის სტრუქტურა და პროცედურა
· გენდერული თანასწორობის, ქალთა მიმართ და ოჯახში ძალადობის საკითხებზე მომუშავე  უწყებათაშორისი კომისიის კომუნიკაციის სამუშაო ჯგუფის წევრები არიან უწყებათაშორისი კომისიის წევრი სამთავრობო უწყებების მიერ განსაზღვრული კომუნიკაციის სპეციალისტები ან/და უწყებათაშორისი კომისიის ექსპერტულ დონეზე მონაწილე პირები;
· სამუშაო ჯგუფის მუშაობას ხელმძღვანელობს, გენდერული თანასწორობის, ქალთა მიმართ და ოჯახში ძალადობის საკითხებზე მომუშავე  უწყებათაშორისი კომისია, გაეროს ქალთა ორგანიზაციის ტექნიკური მხარდაჭერით;
· სამუშაო ჯგუფი იკრიბება საჭიროებისამებრ, მაგრამ წელიწადში არანაკლებ ორჯერ;
· სამუშაო ჯგუფის შეხვედრებში მონაწილეობა შეუძლიათ თემატურად მომუშავე სამოქალაქო სექტორისა და საერთაშორისო ორგანიზაციების წარმომადგენლებს;
სამუშაო ჯგუფის ძირითადი საქმიანობა:
· ქალთა მიმართ და ოჯახში ძალადობის საკითხებზე ეროვნული საკომუნიკაციო სტრატეგიისა და სამოქმედო გეგმის განხორციელების კოორდინაცია და მონიტორინგი;
· თემატური საკომუნიკაციო ღონისძიებების განსაზღვრა, წინადადებების შემუშავება და უწყებათაშორისი კომისიის წევრი სახელმწიფო უწყებებისათვის განსახილველად წარდგენა;
· ქალთა მიმართ და ოჯახში ძალადობის საკითხებზე საზოგადოების ინფორმირებულობის კუთხით არსებული გამოწვევების ანალიზი და სამომავლო ღონისძიებების დაგეგმვა;

